
Abstract
Maqolada o‘smir yoshdagi qizlarda deviant xulqning psixologik xususiyatlari hamda uning diagnostikasi
o‘rganilgan. Tadqiqot shahar va qishloq maktablarida 8-sinf o‘quvchi qizlari o‘rtasida o‘tkazilib, Leus–
Solovyov, Bass–Darki, N.Xoll va Ilin–Feshenko metodikalari qo‘llandi. Natijalar shahar qizlarida deviant
xulqqamoyillikning yuqoriroq ekanini ko‘rsatdi. Deviant xulqning shakllanishi emotsional barqarorlik, ijti-
moiy moslashuv va psixologik omillar bilan bog‘liq ekani aniqlangan.
Key words: deviant xulq, o‘smirlik, delinkventlik, agressiya, suitsidal xulq, addiktiv xulq, psixodiagnostika,
emotsional intellekt, ijtimoiy moslashuv.

Ijtimoiy-psixologik moslashuv shaxsning
jamiyat ta’siriga moslashish va unga moslashish
qobiliyatining buzilishini, uning atrof-muhit va
hayot sharoitlarini qabul qilmasligini nazarda tutadi.
O‘smirlarning ijtimoiy moslashuvi muammosi
dolzarbdir, chunki turli ijtimoiy sohalarga ta’sir
ko‘rsatgan buzg‘unchi jarayonlar nafaqat kattalar,
balki yoshlar o‘rtasida ham giyohvandlik va
jinoyatchilikning kuchayishiga olib keldi.
Deviant xulq-atvor - bu ma’lum bir jamiyatda,

madaniyatda, submadaniyatda, guruhme’yorlarida
va kutishlarida rasman o‘rnatilgan yoki amalda
shakllanganlarga mos kelmaydigan shaxs yoki
shaxslar guruhining harakati hisoblanadi. Mavjud
yondashuvlarni tahlil qilib, biz voyaga yetmaganlar

eng ko‘p ta’sir qiladigan g‘ayritabiiy shaxsiy
xatti-harakatlarning bir nechta yetakchi turlarini
aniqladik: ijtimoiy jihatdan kerakli xatti-harakatlar,
huquqbuzarlik xatti-harakatlari, giyohvandlik
xatti-harakatlari, tajovuzkor xatti-harakatlar, avto-
tajovuzkor kabi xatti-harakatlar mavjud. Shunday
qilib, namoyon bo‘lishga moyil bo‘lgan xavf ostida
bo‘lgan o‘smirlarni erta aniqlash muhimdir.
O‘smir qizlaradgi agressiya va tajavvuzkorlik

xususiyatini aniqlash uchun biz Qo‘qon shahar
17-sonli umumiy o‘rta ta’lim maktabi hamda
Oltiariq tumanidagi 6-sonli umumiy o‘rta ta’lim
maktablarida 8-sinf o‘smir qizlar jamoasini
tanladik. Maqsadimiz shahar va qishloq hududidagi
o‘smir qizlardagi deviant xulq darajasini aniqlash.

Biz tadqiqot jarayonini amalga oshirishda eng
avvalo o’smir qizlardagi deviant xulq atvorga
moyilikklarini aniqlash uchun E.V. Leus va A.G.
Solovyov tomonidan ishlab chiqilgan “Og‘ishgan
xulq-atvorga moyillik” so‘rovnomasini undan
keyin esa Bass-Darkining “Tajavvuzkorlikni
aniqlash” metodikasi tanladik. Qo‘shimcha
metodika sifatida esa N.Xollning “Emotsional
intellektni aniqlash so‘rovnomasi” hamda o‘smir
qizlarning irodaviy sifatlarini tekshirish maqsadida
E.P.Ilin va E.K.Feshenko tomonidan ishlab chiqilgan
“Sabr-bardoshlikni oʻz-oʻzi tashxis qilish” uchun
tavsiya qilinganmetodikalarni tanlab oldik.

Endi esa tadqiqotimiz uchun tanlab olingan
metodikalardan olingan natijalarni tahlilini ko‘rib
chiqamiz. E.V. Leus va A.G. Solovyov tomonidan
ishlab chiqilgan “Og‘ishgan xulq-atvorga moyillik”
deviant xulq-atvorga moyillikni diagnostika qilish
metodikasi o‘smirlarning deviant xulq-atvorning
turli shakllarini amalga oshirishga tayyorligini
(moyilligini) o‘lchash uchun mo‘ljallangan
standartlashtirilgan test-so‘rovnomadir.

Metodikani qo‘llash obyekti ijtimoiy va shaxsiy
ustanovkalar hisoblanadi. Test-so‘rovnoma
deviant xulq-atvorning alohida shakllarini amalga
oshirishgamoyillikni o‘lchashga qaratilganmaxsus
psixodiagnostik shkalalar to‘plamidan iborat.
Metodika sinaluvchilarning ijtimoiy maqbul
javoblariga ustanovkani hisobga olish va tuzatishni
nazarda tutadi. So‘rovnoma shkalalari mazmunli va
xizmat shkalalariga bo‘linadi. Mazmunli shkalalar
deviant xulq-atvorning o‘zaro bog‘liq shakllari
majmuasining psixologik mazmunini, ya’ni ushbu
xulq-atvor ko‘rinishlari ortida turgan ijtimoiy va
shaxsiy munosabatlarni o‘lchashga qaratilgan.

Mavjud shkalalar sinaluvchining o‘zi haqida
ijtimoiy-ma’qullangan ma’lumot berishga
moyilligini o‘lchash, umuman so‘rovnoma
natijalarining ishonchliligini baholash, shuningdek,
sinaluvchining ijtimoiy-istalgan javoblarga bo‘lgan
munosabatining ifodalanishiga qarab natijalarni
mazmunli shkalalar bo‘yicha tuzatish uchun
mo‘ljallangan. Olib borilgan tadqiqotlar davomida
quyidagi natijalarga erishildi: Shahar maktabidagi
va qishloq maktabidagi va qishloq maktablaridagi
o‘smir qizlardan olingan so‘rovnomaning 5ta
shkalasi bo‘yicha:
1 shkala ijtimoiy shartli xatti- harakatlar shkalasi

bo‘yicha aniqlangan natijalarga ko‘ra shahar
maktabidagi 30 nafar o‘smir qizlarning 10 nafarida
(42.86%) ijtimoiy shartli shartli xulq-atvorning
mavjudligi aniqlandi, 20nafarida esa Ijtimoiy shartli
shartli xulq-atvorning mavjudligi aniqlanmadi.
Shahar maktabidagi o‘smir qizlarda esa II shkala
delinkvent xulq atvorni aniqlashga qaratilgan
bo‘limida 8 nafarida (22.86%) delinkvent xulq-
atvorning vaziyatga bog‘liq moyilligi aniqlandi, 22
nafar qizlarad esa delikvent xulq atvorga moyillik
aniqlanmadi.
III shkala qaramlik (addiktiv) xulq- atvorni

anqilashga qaratilgan bo‘limida 2 nafar qizda
(5.71%)qaramlik xulq-atvorning vaziyatga bog‘liq
moyilligining o‘rtacha darajasi aniqlandi.
IV shkala agressiv xulq-atvor shkalasi bo‘yicha

5 nafar qizlarda (14.29%) agressiv xulq-atvorning
vaziyatga bog‘liq moyilligi aniqlandi.
V shkala suitsidal (autoagressiv) xulq-atvor

shkalasi bo‘yicha 10 nafar qizlarda (14.29%)
suitsidal xulq-atvorning vaziyatga bog‘liq moyilligi
aniqlandi. Natijalarni quyidagi diagrammalar
bo‘yicha ko‘rib chiqishimiz mumkin:
2.2.1-rasmda ko‘rib turganimizdek o‘smir

o‘quvchi qizlarning 15 foizida deviantlik
xususiyatlari, 5 foiz qizlarda delikvent xususiyatlar,
1 foizida addektiv xulq atvor, 5 foizida esa agressiv
va suitsidal xulq atvor xususiyatlari aniqlandi.
Yuqoridagi jadvalda koʻrinib turganidek, biz

tadqiqot oʻtkazgan 60 nafar oʻsmir qizlar orasida
42.86% deviantlikka moyil, 22.85% delikventlikka
moyil sinaluvchilardir. Ming afsuski, oʻsmir qizlar
orasida deviantlik va delikventlikka moyillar ham
maktablarimizda uchrab turadi.
Tadqiqotlarda aniqlanishicha, Rossiyadagi

huquqbuzarliklarning 8 % voyaga yetmaganlar

tomonidan amalga oshiriladi. 70 %
qonunbuzarliklar 30 yoshgacha boʻlgan shaxslar
tomonidan amalga oshirilishi aniqlangan. Oʻsmir
qizlarda deviant xulqqa moyillik ularning yoshga
xos xususiyatlari, “tarbiyasi qiyinlik”, oʻtish
davriga xoslik bilan bog‘liq. Oʻsmirlik davridagi
qizlarda deviantlikka moyillik shakllanishida ham
ijtimoiy omillar ta’sir etadi, biroq ijtimoiy omil
har doim yetakchilik qiladi. Oʻsmirlik davridagi
qizlarning oʻziga, atrofdagilarga, voqea-hodisalarga
munosabati, dunyoqarashi, irodaviy sifatlari, hissiy
holatlari – xavotirlanish, hissiy zoʻriqish va boshqa
kechinmalari unda turli antiijtimoiy ehtiyojlarning
vujudga kelishiga ta’sir koʻrsatadi. Oʻsmir yoshidagi
qizlar shaxsidagi mavjud ehtiyojlar va ularni
qondirish imkoniyatining cheklanganligi oʻrtasida
qarama-qarshilik ularda deviantlikka moyillikni
vujudga keltiradi.
Oʻsmirlik davrida shakllangan tajovuzkorlik

sifatlari, xarakter aksentuatsiyasi tipi va barqaror
shaxs xususiyatlari ta’sirida oʻzini-oʻzi tasdiqlash,
oʻz imkoniyatlarini namoyon etish ehtiyojlari ham
ularni qonun-qoidalarni buzish harakatini sodir
etishga undaydi.
Xulosa sifatida aytish mumkinki, tadqiqot

natijalari o‘smir yoshdagi qizlarda deviant
xulqning shakllanishi ko‘p omilli jarayon
ekanini ko‘rsatdi. Shahar maktablarida deviant
xulq ko‘rsatkichlarining yuqoriligi ijtimoiy-
psixologik muhit, oilaviy omillar, tengdoshlar
bosimi va informatsion ta’sirning kuchayishi bilan
izohlanadi. Tajovvuzkorlikning oshishi, emotsional
barqarorlikning pastligi va ijtimoiy moslashuvda
qiyinchiliklarning mavjudligi deviant xulqning
rivojlanishiga sabab bo‘luvchi asosiy psixologik
omillar sifatida qayd etildi.
Tahlillar shuni ko‘rsatadiki, deviant xulqqa

moyil o‘smirlarni erta aniqlash, psixoprofilaktika

tadbirlarini kuchaytirish, psixokorreksion
dasturlarni o‘quvchi ehtiyojlariga moslashtirish
zarur. Maktab psixologlari uchun diagnostika
jarayonida kompleks yondashuv, shuningdek,
o‘smirlarning emotsional intellektini rivojlantirish
va irodaviy sifatlarini mustahkamlash bo‘yicha
tizimli ishlar muhim ahamiyatga ega.

